

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ


Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2020 թվականի բյուջեով նախատեսված մի շարք կապիտալ ծախսերի գծով տնտեսված միջոցներից (ներառյալ` ՀՀ քաղաքաշինության կոմիտեի կողմից կնքված պայմանագրերից տնտեսումները)  վերաբաշխել 1,793,853.0 հազար դրամ (բյուջետային ծախսերի տնտեսագիտական դասակարգման Շենքերի և շինությունների շինարարություն հոդվածով՝ 1,666,579.5, Շենքերի և շինությունների կապիտալ վերանորոգում հոդվածով՝ 101,500.0 հազար դրամ, Նախագծահետազոտական ծախսեր հոդվածով՝ 25,773.5 հազար դրամ): Նախագծով նասխատեսվում է ընդհանուր 1,793,853.0 հազար դրամ գումարը հատկացնել ՀՀ քաղաքաշինության կոմիտեին՝ միջին մասնագիտական ուսումնական հաստատությունների վերակառուցման և փոքրաքանակ երեխաներով համալրված թվով 22 դպրոցի մոդուլային շենքերի կառուցման աշխատանքների մեկնարկման համար, ինչպես նաև մի շարք նախագծերի փորձաքննության ծառայությունների ձեռքբերման համար, մասնավորապես՝
	Թվով 1 գյուղատնտեսական քոլեջի շենքի վերակառուցում
	101,500.0

	«Նոր Գեղիի ակադեմիկոս Գ. Աղաջանյանի անվան պետական գյուղատնտեսական քոլեջ» ՊՈԱԿ
	         101,500.0 

	Փոքրաքանակ երեխաներով համալրված թվով 21 հանրակրթական դպրոցի մոդուլային շենքերի կառուցում
	1,666,579.5

	Թվով 2 դպրոց ՀՀ Արագածոտնի մարզում

	«Լուսակնի միջնակարգ դպրոց» ՀՈԱԿ
	           67,125.7 

	«Գառնահովիտի  միջնակարգ դպրոց» ՊՈԱԿ
	          79,918.3

	Թվով 1 դպրոց ՀՀ Արարատի մարզում

	«Դեղձուտի միջնակարգ դպրոց» ՊՈԱԿ
	76,370.2 

	Թվով 1 դպրոց ՀՀ Արմավիր մարզում

	«Արգինայի միջնակարգ դպրոց» ՊՈԱԿ
	          67,907.6 

	Թվով 3 դպրոց ՀՀ Գեղարքունիքի մարզում

	«Լեռնահովիտ գյուղի Վ. Բարեղամյանի անվան հիմնական դպրոց» ՊՈԱԿ
	71,353.8 

	«Շատջրեք գյուղի միջնակարգ դպրոց» ՊՈԱԿ
	          70,757.2 

	«Ջիլի միջնակարգ դպրոց» ՊՈԱԿ
	          84,137.4 

	Թվով 2 դպրոց ՀՀ Լոռու մարզում

	«Մեդովկայի միջնակարգ դպրոց» ՊՈԱԿ
	           82,232.1 

	«Հագվու հիմնական դպրոց» ՊՈԱԿ
	           76,393.1 

	Թվով 3 դպրոց ՀՀ Սյունիքի մարզում

	«Հարժիսի Համլետ Մինասյանի անվան միջնակարգ դպրոց» ՊՈԱԿ
	           73,939.6 

	«Վաղատինի միջնակարգ դպրոց» ՊՈԱԿ
	          80,209.9

	«Դարբասի միջնակարգ դպրոց» ՊՈԱԿ
	76,533.1 

	Թվով 3 դպրոց ՀՀ Վայոց Ձորի մարզում

	«Եղեգիսի միջնակարգ դպրոց» ՊՈԱԿ
	           75,324.4 

	«Չիվայի միջնակարգ դպրոց» ՊՈԱԿ
	           73,210.2 

	«Գոմքի միջնակարգ դպրոց» ՊՈԱԿ
	          69,887.8 

	Թվով 3 դպրոց ՀՀ Շիրակի մարզում

	«Արեգնադեմի միջնակարգ դպրոց» ՊՈԱԿ
	           76,013.2 

	«Բերդաշենի միջնակարգ դպրոց» ՊՈԱԿ
	          76,335.8 

	«Կապսի միջնակարգ դպրոց» ՊՈԱԿ
	          72,643.6 

	Թվով 2 դպրոց ՀՀ Կոտայքի մարզում

	«Ջրառատի միջնակարգ դպրոց» ՊՈԱԿ
	         80,446.7 

	«Կաթնաղբյուրի հիմնական դպրոց» ՊՈԱԿ
	73,330.5

	Թվով 1 դպրոց ՀՀ Տավուշի մարզում

	«Կիրանցի Գ.Վարդանյանի անվ.հիմնական դպրոց» ՊՈԱԿ
	81,770.4

	«գ. Դովեղի միջնակարգ դպրոց» ՊՈԱԿ
	80,738.9


Թվով 22 դպրոցի մոդուլային շենքերի կառուցման նախագծանախահաշվային փաստաթղթերի մշակման աշխատանքների կատարման պետական գնման պայմանագիրը կնքվել է 2019 թվականի հոկտեմբերի 22-ին ՀՀ քաղաքաշինության կոմիտեի և Հայնախագիծ բաց բաժնետիրական ընկերության միջև (Պայմանագիր N ՀՀՔԿ-ԳՀԱՇՁԲ-19/8), ինչի համար գումարը հատկացվել էր ՀՀ կառավարության 2019 թվականի հունիսի 27-ի N 788-Ն որոշմամբ: Բոլոր նախագծերը ստացել են դրական փորձագիտական եզրակացություն։
Ցանկում ներառված դպրոցները ընտրվել են հետևյալ սկզբունքների հիման վրա․
· տվյալ դպրոցը հանդիսանում է բնակավայրի միակ կրթական օբյեկտը․
· տվյալ դպրոցն ունի մինչև 100 աշակերտ.
· տվյալ դպրոցն ունի սեյսմակայունության խնդիր և շենքի հիմնանորոգումը կամ վերականգնումը տնտեսապես արդյունավետ չէ․
· դպրոցի տեղակայման վայրում կա մոդուլային շենքի տեղակապման համար համապատասխանող հողատարածք։
Դպրոցների մոդուլային շենքերի կառուցման աշխատանքների ձեռքբերման համար 2020 թվականին արդեն հայտարարվել են մրցույթներ՝ «Գնումների մասին» ՀՀ օրենքի 15-րդ հոդվածի 6-րդ մասով սահմանված դրույթներին համապատասխան և թվով 19 դպրոցի համար արդեն կնքվել են գնման պայմանագրեր։ 2020 թվականին կառուցման աշխատանքները մեկնարկելու պարագայում հնարավոր կլինի 2021թ․ ավարտել դրանք և ապահովել դպրոցները նաև համապատասխան գույքով։
Նախագծի ընդունման անհրաժեշտությունը ելնում է նաև «Նոր Գեղիի ակադեմիկոս Գ. Աղաջանյանի անվան պետական գյուղատնտեսական քոլեջ» ՊՈԱԿ-ի վերակառուցման պահանջներից։
Քոլեջների վերակառուցումը հանդիսանում է նախապայման ՀՀ կառավարության և Եվրոպական Միության միջև 2016 թվականի դեկտեմբերին ստորագրված «Որակավորումների բարելավում ավելի լավ աշխատատեղերի համար» ԵՀԳ/2015/038-246 ֆինանսավորման համաձայնագրի (6-րդ նախապայման` Գյուղատնտեսական ՄԿՈւ փորձնական հաստատությունների վերանորոգման և վերակառուցման աշխատանքների  փաստացի կատարողականի ցուցանիշ): Համաձայնագրով նախատեսվում է ընտրված գյուղատնտեսական ՄԿՈՒ հաստատությունների  (1. Ստեփանավանի պրոֆ. Ա. Քալանթարի անվ. Պետական գյուղատնտեսական քոլեջ, 2.Հայաստանի ազգային ագրարային համալսարանի Ապարանի մասնաճյուղ, 3. Գավառի ակադեմիկոս Ա.Թամամշևի անվան պետական գյուղատնտեսական քոելջ, 4.Մասիսի պետական գյուղատնտեսական քոլեջ, 5.Նոր Գեղիի ակադ. Գ. Աղաջանյանի անվ. պետական գյուղատնտեսական  քոլեջ, 6.Գորիսի պրոֆ. Խ. Երիցյանի անվ. պետական գյուղատնտեսական քոլեջ, 7.Նոյեմբերյանի պետական քոլեջ, 8.Վանաձորի պետական գյուղատնտեսական քոլեջ) էներգաարդյունավետ, կրթության առանձնահատուկ պայմանների կարիք ունեցող անձանց համար ՄԿՈՒ հաստատությունների հասանելիություն ապահովող վերանորոգում և վերակառուցում, ենթակառուցվածքների ստեղծում, ուսումնական լաբորատորիաներով և սարքավորումներով ապահովում,  որն ուղղված է կրթության իրականացման համար բավարար և նպաստավոր պայմանների ստեղծմանը, ինչն էլ իր հերթին կնպաստի ՆՄՄԿՈՒ հաստատությունների գրավչության բարձրացմանը և որակյալ կրթության տրամադրմանը նշված ՄԿՈՒ հաստատություններում: 
Քոլեջների վերակառուցման նախագծանախահաշվային փաստաթղթերի ձեռքբերման համար պայմանագրերը կնքվել են դեռ 2019 թվականին /գումարը հատկացվել էր ՀՀ կառավարության 04.07.2019թ․ N 856-Ն որոշմամբ/, պայմանագրերի մնացորդային գումարները վճարվել են 2020 թվականին /գումարը հատկացվել է ՀՀ կառավարության 2020 թվականի մայիսի 7-ի N 709-Ն որոշմամբ/։ Վերակառուցման աշխատանքները կշարունակվեն նաև 2021-2022թթ․ և քոլեջները կհագեցվեն նաև համապատասխան գույքով և տեխնիկայով։ 
Նախագծով նախատեսվում է գումար հատկացնել նաև (25,773.5 հազար դրամ) ՀՀ կառավարության 2020 թվականի մի շարք որոշումներով հատկացված գումարների շրջանակներում ձեռքբերվող նախագծերի փորձաքննության համար /ցանկը և հաշվարկը կցվում է/:
Ընթացիկ իրավիճակը և խնդիրները․
Ուսումնական հաստատությունների շենքային պայմանների բարելավման գործընթացը կրում է շարունակական բնույթ։ 
Ներկայումս ՀՀ բոլոր մարզերում կան գյուղեր և համայնքներ, որտեղ բնակվող դպրոցահասակ երեխաները սովորում են շատ վատ շենքային պայմաններ ունեցող հաստատություններում։ Կրթության պայմանները պետք է հավասար լինեն բոլոր երեխաների համար՝ անկախ նրա բնակության վայրից, իսկ դա կախված է նաև այն հանգամանքից, թե ինչ պայմաններում է կազմակերպվում ուսումնական գործընթացը։
Տնտեսության կարևորագույն ճյուղերից մեկն է գյուղատնտեսությունը, որին առնչվող մասնագիտությունների ձեռքբերման համար անհրաժեշտ է ունենալ համապատասխան շենքային պայմաններ ունեցող ուսումնական հաստատություններ։

Կարգավորման նպատակը և բնույթը․ 
         Որոշման նախագծի ընդունմամբ կապահովվի ուսումնական հաստատությունների արդեն նախագծած շենքերի կառուցման և վերակառուցման աշխատանքների մեկնարկը։ Ուսումնական հաստատությունների շենքային պայմանների բարելավումը կնպաստի ուսումնական պրոցեսի առավել արդյունավետ կազմակերպմանը և բոլոր սովորողների համար ընդհանուր և մասնագիտական կրթության ձեռքբերման համար հավասար պայմանների ստեղծմանը։
          
Նախագծի մշակման գործընթացում ներգրավված ինստիտուտները և անձինք․
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը․ 
Որոշման ընդունման արդյունքում կապահովվեն ուսումնական պրոցեսի համար շենքային առավել բարենպաստ պայմաններ։
Այլ տեղեկություններ.
Չկան:





ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

















ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1․ Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2․ Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

3. Այլ տեղեկություններ.
Չկան:
	 







